
Ny fanambarana voalohany hoe “andao isika” ao amin’ny

bokin’ny Hebreo dia milaza hoe:

“Koa… dia aoka isika hatahotra” (Hebreo 4:1)

Mahagaga na manaitra anao ve izany fanambarana izany?

Ny ankamaroan'ny Kristiana dia tsy manana toerana ho

an'ny tahotra.

Ny olona tompon’andraikitra tamin’ny fitondrana ahy ho ao

amin’ny Tompo dia mpivady Kristiana tsara nipetraka tany

Yorkshire, any Angletera. Rehefa nitsidika azy ireo aho

taorian’ny Ady Lehibe II, dia tsy nandeha tsara izy ireo —

ara-panahy. Nino ilay lehilahy fa tsy misy toerana ho an’ny

tahotra eo amin’ny fiainana Kristiana. Nomarihako fa

miankina amin'ny karazana tahotra lazainao izany. Hoy ny

Salamo 19:

“Madio ny fahatahorana an’i Jehovah,

maharitra mandrakizay” (andininy 9)

Tsy misy farany ny tahotra toy izany. Nanapa-kevitra ny tsy

hampiasa fanafody na oviana na oviana ity lehilahy ity,

toerana izay mampita ny fireharehana. Nampifandraisiko

tamin’ny toe-tsainy izay nanda ny tahotra na inona na inona.

Mampalahelo, fa voan’ny diabeta izy, ka voatery notapahina

ny tongony. Sarotra taminy ny tsy nahasitrana azy noho ny

finoany. Heveriko fa ny tena olana dia ny tsy fahatakarana

fa ny karazana tahotra iray dia tena ampahany ao amin'ny

fiainana Kristiana. Ny teny ao amin’ny Hebreo hoe “aoka

isika hatahotra”, dia natao ho an’ny mpino Kristiana, fa tsy

hoan’ny tsy mpino. Tsarovy fa misy foana ny mety tsy

hahazoana izay notendren’Andriamanitra ho antsika. Hoy ny

andininy iray manontolo, “Koa satria, mbola misy teny

fikasana ny amin’ny fidirana amin’ny Fitsaharany, dia aoka

isika hatahotra fandrao misy aminareo toa tsy mahatratra

izany.”

Fivoriana fampaherezam-panahy

Aoka isika hatahotra fandrao tsy ho
tafiditra ao amin’ny fitsaharana ao amin’i
Kristy.

Mizara roa ny fampanantenana rehetra. Manolotra soa ho

anao izany, fa raha tsy hitaky ny fampanantenana ianao, dia

misy zavatra tsy azonao. Toy izany koa ny amin’ny fiainana

Kristiana. Ny tsara dia misy, saingy misy foana ny mety tsy

hahazoana izany. Mino aho fa tsy maintsy tonga amin’izany

toe-tsaina feno tahotra izany isika raha te hiditra amin’ny

fitsaharan’Andriamanitra.

Misaotra Anao, Tompo ô, noho ny amin’ny teny

fampanantenana fidirana amin’ny Fitsaharanao. Manambara

aho fa manatona an’Andriamanitra miaraka amin’ny toe-

tsaina mety ho tahotra mba hiditra amin’ny Fitsaharany.

Hatahotra aho fandrao tsy hahatratra ny fitsaharako ao

amin'i Kristy, amin’ny anaran’i Jesosy Kristy, Amena.

Fivoriana fampaherezam-panahy

"Ny vavaka hoe 'Ho
tonga anie ny fanjakanao'
dia midika fa fanoloran-
tena hitovy amin'izay
rehetra tafiditra amin'ny
fiavian'ny fanjakana

izany."

